ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» որոշման նախագծի  վերաբերյալ

1. Իրավական ակտի անհրաժեշտությունը (նպատակը). 

ՀՀ կառավարության որոշման նախագծի ընդունման անհրաժեշտությունը պայմանավորված է ««Ավտոմոբիլային տրանսպորտի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի 2020 թ. սեպտեմբերի 25 ՀՕ-420-Ն կիրարկման և ՀՀ վարչապետի 7 դեկտեմբերի 2020 թվականի N 1332-Ա  որոշման կատարման ապահովմամբ:
1.1. Կարգավորման ենթակա հարաբերությունների ներկա վիճակը և առկա խնդիրները

2020 թվականի սեպտեմբերի 28-ին ընդունված «Ավտոմոբիլային տրանսպորտի մասին» Հայաստանի Հանրապետության օրենքում լրացումներ կատարելու մասին» ՀՕ-420-Ն օրենքով փոփոխություններ են կատարվել միջպետական փոխադրումներ իրականացնող տրանսպորտային միջոցներում թվային տախոգրաֆի կիրառման գործընթացում։ Սահմանվել է, որ ավտոբուսներից բացի, թվային տախոգրաֆ կկիրառվի նաև միջպետական ուղևորափոխադրումներ իրականացնող միկրոավտոբուսներում։ 
 1.2. Առկա խնդիրների առաջարկվող լուծումները

2020 թվականի սեպտեմբերի 28-ին ընդունված «Ավտոմոբիլային տրանսպորտի մասին» Հայաստանի Հանրապետության օրենքում լրացումներ կատարելու մասին» ՀՕ-420-Ն օրենքի կիրարկումն ապահովելու համար անհրաժեշտ է համապատասխան փոփոխություններ կատարել ՀՀ կառավարության 2011 թվականի մարտի 10-ի թիվ 231-Ն որոշմամբ հաստատված Հայաստանի Հանրապետությունում հսկիչ սարքերում (թվային տախոգրաֆներում) օգտագործվող քարտերի տրամադրման կարգում:
2.Կարգավորման առարկան   

ՀՀ կառավարության որոշման նախագծով նախատեսվում է թվային տախոգրաֆների տրամադրման գործընթացի կանոնակարգում։
3. Իրավական ակտի կիրառման դեպքում ակնկալվող արդյունքը 

ՀՀ կառավարության որոշման ընդունմամբ կկանոնակարգվի միջպետական ուղևորափոխադրումներ իրականացնող տրանսպորտային միջոցների կազմակերպությունների և վարորդների թվային տախոգրաֆների տրամադրման գործընթացը:
Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» որոշման նախագծի  ընդունմամբ այլ իրավական ակտերում փոփոխություններ և/կամ լրացումներ կատարելու  անհրաժեշտության վերաբերյալ


1. Այլ իրավական ակտերում փոփոխությունների և/կամ լրացումների անհրաժեշտությունը. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
2. Միջազգային պայմանագրերով ստանձնած պարտավորությունների հետ համապատասխանությունը. ՀՀ կառավարության որոշման նախագծի գործողությունը միջազգային պայմանագրերին  չի  հակասում:
 3. Այլ տեղեկություններ. Այլ տեղեկություններ չկան:

Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» որոշման նախագծի  նախագծմանը և քննարկմանը հասարակության մասնակցության մասին

1. Հասարակությանը նախագծի վերաբերյալ իրազեկումը. ՀՀ կառավարության որոշման  նախագիծը տեղադրվել է www.e-draft.am կայքում: 
2. Հասարակության մասնակցությունը նախագծմանը և/կամ քննարկումներին.  հասարակական քննարկումների անհրաժեշտություն չկա: 
Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության կառավարության 2011 թվականի մարտի 10-ի N 231-Ն որոշման մեջ փոփոխություն և լրացում կատարելու մասին» որոշման նախագծի  ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
ՀՀ կառավարության որոշման ընդունման դեպքում նախատեսվում է պետական բյուջեի մուտքերի ավելացում՝ միկրոավտոբուսներով միջպետական ուղևորափոխադրումներ իրականացնող վարորդների թվային տախոգրաֆի քարտեր ստանալու պետական տուրքի մասով:
